
«էներգետիկայի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ շահագրգիռ գերատեսչությունների դիտողությունները և առաջարկությունները
	Կազմակերպության անունը
	Դիտողությունները և առաջարկությունները
	Եզրակացությունը

	ՀՀ արդարադատության նախարարություն
	1. Նախագծի վերևի աջ անկյունից <<Հավելված>> բառն անհրաժեշտ է հանել:

2. Նախագծի վերնագրում <<լրացումներ>> բառն անհրաժեշտ է փոխարինել <<լրացում>> բառով, քանի որ նախագծով նախատեսվում է կատարել լրացում, այլ ոչ թե լրացումներ:

3. Նկատի ունենալով <<Իրավական ակտերի մասին>> Հայաստանի Հանրապետության օրենքի 39-րդ հոդվածի 2-րդ մասի, ինչպես նաև օրենքով սահմանված օրենսդրական տեխնիկայի կանոնների պահանջները, միաժամանակ հաշվի առնելով այն, որ նախագծի 1-ին հոդվածով նախատեսվող փոփոխություններն անհրաժեշտ է կատարել <<Էներգետիկայի մասին>> Հայաստանի Հանրապետության օրենքի 4-րդ հոդվածի 11-րդ և 14-րդ, այլ ոչ թե 10-րդ և 13-րդ պարբերություններում` նախագծի 1-ին հոդվածն անհրաժեշտ է շարադրել հետևյալ խմբագրությամբ.

<<ՀՈԴՎԱԾ 1. <<Էներգետիկայի մասին>> Հայաստանի Հանրապետության 2001 թվականի մարտի 7-ի ՀՕ-148 օրենքի (այսուհետ` Օրենք) 4-րդ հոդվածի`

1) 11-րդ պարբերությունը շարադրել հետևյալ խմբագրությամբ.

<<հանձնաժողով` Հայաստանի Հանրապետության հանրային ծառայությունները կարգավորող հանձնաժողով.>>,

2) 14-րդ պարբերությունում <<հանձնաժողովի կողմից հաստատված հիմնարար փաստաթուղթը, որով կանոնակարգվում են>> բառերը փոխարինել <<հանձնաժողովի կողմից հաստատված իրավական ակտերը, որոնցով կանոնակարգվում են>> բառերով:>>: 

4. Նախագծի 2-րդ հոդվածում <<1-ին մասի 2-րդ կետի>> բառերն անհրաժեշտ է փոխարինել <<1-ին կետի 3-րդ պարբերությունում>> բառերով` նկատի ունենալով այն, որ <<Էներգետիկայի մասին>> Հայաստանի Հանրապետության օրենքի հոդվածներում դրույթները շարադրված են առանձին կետերի տեսքով: Միաժամանակ <<փակագծի մեջ>> և <<, այնուհետև ըստ տեքստի>> բառերն անհրաժեշտ է հանել, քանի որ դրանց կիրառման անհրաժեշտությունը չկա:

5. Բացի այդ, հաշվի առնելով այն հանգամանքը, որ Հայաստանի Հանրապետության կառավարության 2009 թվականի դեկտեմբերի 24-ի թիվ 1523-Ն որոշման 1-ին կետով հաստատված հավելվածի 81-րդ կետի 3-րդ սյունակում որպես համակատարող ներգրավված է նաև Հայաստանի Հանրապետության բնապահպանության նախարարությունը, ուստի նախագիծն անհրաժեշտ է համաձայնեցնել նաև վերջինիս հետ:
	1. Չի ընդունվել:
Քանի որ նախագիծը հանդիսանում է «Էներգետիկայի մասին Հայաստանի Հանրապետության օրենքում փոփոխություններ և լրացում կատարելու մասին» ՀՀ կառավարության որոշման նախագծի հավելված:
2. Ընդունվել է:
3. Ընդունվել է:
4. Ընդունվել է:
5. Պարզաբանում`
Նախագիծը շահագրգիռ կողմերի հետ քննարկվել է երկու փուլով: Առաջին փուլում այն քննարկվել է նաև ՀՀ տարածքային կառավարման նախարարության, ÐÐ ԿԱ անշարժ գույքի կադաստրի պետական կոմիտեի, ՀՀ քաղաքաշինության նախարարության, ՀՀ ԿԱ պետական եկամուտների կոմիտեի և ՀՀ բնապահպանության նախարարության հետ: Նշված գերատեսչությունները կամ չեն ունեցել դիտողություններ և առաջարկություններ կամ դրանք կիրառելի չեին երկրորդ փուլի համար:  


	ՀՀ ֆինանսների նախարարություն 
	1. Անհրաժեշտ է խմբագրել <<Էներգետիկայի մասին> Հայաստանի Հանրապետության օրենքում փոփոխություններ և լրացումներ կատարելու մասին> Հայաստանի Հանրապետության օրենքի նախագծի 3-րդ հոդվածի <Էներգետիկայի մասին> Հայաստանի Հանրապետության օրենքի 34-րդ հոդվածի 1-ին մասը, քանի որ անհասկանալի է, թե ինչ հիմնավորող փաստաթղթերի մասին է նշվում և այդ  փաստաթղթերը ինչ կարգով և ինչ մարմնի հետ պետք է համաձայնեցվի: 

2. Միաժամանակ <<Լիցենզավորման մասին> ՀՀ օրենքում փոփոխություններ կատարելու մասին>  ՀՀ օրենքի նախագծի 1-ին հոդվածում <8-րդ մասի> բառերը անհրաժեշտ է փոխարինել <2-րդ մասով սահմանված լիցենզավորման ենթակա գործունեության տեսակների աղյուսակի 8-րդ բաժնի> բառերով, քանի որ  <Լիցենզավորման մասին> ՀՀ օրենքի  43-րդ հոդվածի 8-րդ մասով սահմանված չեն լիցենզավորման ենթակա գործունեության տեսակներ:
	Նախագիծը ամբողջովին լրամշակվել է:



	ՀՀ էկոնոմիկայի նախարարություն 
	1. «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածում արված հղումը թերի է, ուստի առաջարկում եմ հղում կատարել «Էներգետիկայի մասին» ՀՀ օրենքի 23-րդ հոդվածի 1-ին մասին:

2. «Լիցենզավորման մասին» ՀՀ օրենքում փոփոխություններ կատարելու վերաբերյալ հայտնում եմ, որ ՀՀ էկոնոմիկայի նախարարությունը առարկություններ և առաջարկություններ չունի:
	Նախագիծը ամբողջովին լրամշակվել է:


	ՀՀ հանրային ծառայությունները կարգավորող հանձնաժողով(ՀԾԿՀ)
	Հաշվի առնելով այն հանգամանքը, որ ՀԾԿՀ-ի ներկայացրած դիտողություններում և առաջարկություններում ներածական մասը գերակշռում է, և ներկայացվել է բավականին ծավալուն բովանդակությամբ, ապա գրությունը կցվում է սույն տեղեկանքին:
	Նախագիծը ամբողջովին լրամշակվել է:



ՀՀ էներգետիկայի և բնական պաշարների նախարար Արմեն Մովսիսյան
